
газет 1985 жылдың 
1 шілдесінен шыға бастады

Аудандық қоғамдық-саяси газеті

УӘДЕ БЕРІЛДІ – 
ОРЫНДАЛЫСЫ ҚАЛАЙ?

ӨТКЕН АПТАДА ҚАРАҚИЯ 
АУДАНДЫҚ «AMANAT» ПАРТИЯСЫ 
ДЕПУТАТТЫҚ ФРАКЦИЯСЫНЫҢ 
КЕЗЕКТІ ОТЫРЫСЫ ӨТТІ.  КҮН 
ТӘРТІБІНДЕ ПАРТИЯНЫҢ 2023–
2027 ЖЫЛДАРҒА АРНАЛҒАН 
САЙЛАУАЛДЫ БАҒДАРЛАМАСЫН 
ІСКЕ АСЫРУ ЖӨНІНДЕГІ ЖОЛ 
КАРТАСЫНЫҢ ҚАРАҚИЯ 
АУДАНЫ БОЙЫНША ТОҒЫЗ 
АЙДА АТҚАРҒАН ЖҰМЫСТАРЫ 
ҚАРАЛДЫ.

Аудан әкімінің орынбасары Шапағат 

Азирханов баяндама жасап, есепті кезеңдегі 
негізгі көрсеткіштермен таныстырды.  

Айтуынша, жалпы 50 шара жоспар­
ланған болатын. Бүгінгі күні 50 шараның 
18-і толық орындалып, қалған бағыттар 
бойынша жұмыстар жалғасуда.

Фракция отырысында қатысушылар 
ұсыныс-пікірлерін ортаға салып, өзекті 
сұрақтарға тиісті жауаптар алды.

Жиынға аудандық мәслихат төрағасы, 
полиция бөлімінің бастығы, мәслихат де­
путаттары, аудан әкімінің орынбасарла­
ры, аппарат басшысы және бөлім басшыла­
ры, сондай-ақ фракция мүшелері қатысты.

Сондай-ақ бұл күні Қарақия ауданының 

әкімі Сымбат Төретаев «Аманат» парти­
ясы аудандық филиалының бекітілген 
жұмыс кестесіне сәйкес тұрғындарды 
жеке мәселелері бойынша қабылдап, 
тұрғындардың өтініш-тілектерін тыңдады.

Азаматтар тарапынан тұрғын үй, 
әлеуметтік көмек алу, жұмысқа орналасу 
сынды мәселелер көтерілді. 

Әрбір тұрғынның өтініші мұқият 
тыңдалып, көтерілген мәселелер бойын­
ша жеке-жеке белгіленген заңнама аясын­
да түсіндірме берілді. 

Өз кезегінде аудан әкімі тұрғындар 
мәселесіне қатысты тиісті сала басшыла­
рына тапсырмалар жүктеді.

ЖОЛДАУ

НАҚТЫ ТАПСЫРМАЛАР 
ЖҮКТЕДІ
АУДАН БАСШЫСЫ 
СЫМБАТ ТӨРЕТАЕВ ҚҰРЫҚ 
АУЫЛЫНА ҚАРАСТЫ СТАНСА 
ЕРАЛЫ ЕЛДІ МЕКЕНІНДЕГІ 
КӨППӘТЕРЛІ ТҰРҒЫН ҮЙЛЕРГЕ 
ЖҮРГІЗІЛІП ЖАТҚАН АҒЫМДАҒЫ 
ЖӨНДЕУ ЖҰМЫСТАРЫМЕН 
ТАНЫСТЫ.

Бүгінде ауылдың архитектуралық кескін-
келбетін қалыпқа келтіру мақсатында 1965 
жылдары  салынған көппәтерлі 9 үйдің ша­
тырын ауыстыру, сыртқы қасбетін жөндеу 
жұмыстары аяқталған. 

Ендігі кезекте есік-терезелерін ауыс­
тыру, инженерлік желілерді және ішкі 
кіреберісті қалыпқа келтіру жұмыстары 
жүргізілуде. 

Одан кейін аудан әкімі, Құрық ауылын­
да жаңадан салынып жатқан көлемі 2000 
текше метрлік 2 резервуардың құрылыс 
- монтаж жұмыстарымен танысты. Мұнда, 
су жүйесіне қатысты тиісті жұмыстар 
жүргізілуде. Бұл нысан іске қосылған соң, 
ауыл тұрғындарын тұрақты әрі сапалы ауыз 
сумен қамтамасыз етуге мүмкіндік береді.

Аудан басшысы жауапты басшыларға 
нысандарды уақытылы аяқтап, халық 
игілігіне ұсыну бойынша нақты тапсырма­
лар жүктеді.

ИНВЕСТИЦИЯ

ИНФРАҚҰРЫЛЫМ

ҚЫРКҮЙЕК АЙЫНЫҢ 20-21 КҮНДЕРІ ҚҰРЫҚ 
АУЫЛЫНДА БЕЛГІЛІ СПОРТ ЖАТТЫҚТЫРУШЫ, 
РЕСПУБЛИКАЛЫҚ ДӘРЕЖЕДЕГІ ТӨРЕШІ, 
АНУАР АСКЕРБИЕВИЧ АЛАБЕРДОВТЫ 
ЕСКЕ АЛУҒА АРНАЛҒАН АРДАГЕРЛЕР АРАСЫНДА 
ХАЛЫҚАРАЛЫҚ ШАҒЫН ФУТБОЛДАН ТУРНИР ӨТТІ. 

Турнирге Ресей Федерациясы, Атырау облысы және Маңғыстау 
облысынан барлығы 6 команда қатысып, екі күн бойы тартысты 
ойын үлгісін көрсетті.

Халықаралық турнирдің қорытындысында1-орынды  
«Қарақия» командасы, 2 - орынды Мұнайлы ауданынан келген 
«Ақтас–Жаңғақ» командасы, 3 - орынды «Ақтау» командасы, 4 - 
орынды Астрахань қаласынан келген «Құрманғазы» командасы 
иеленді. Жеңімпаз және жүлдегер командаларға кубоктер, естелік 
медальдер мен дипломдар табысталды. 

Сонымен қатар, турнирде үздік деп танылған ойыншыларға ди­
пломдар мен арнайы сыйлықтар табысталды. Атап айтсақ, 

«Үздік қақпашы» аталымы «Ақтас–Жаңғақ» командасынан 
Түгелбай Разаковқа, «Үздік қорғаушы» аталымы «Құрманғазы» 
командасынан Марат Жұмағалиевке, «Үздік шабуылшы» атағы 
«Қарақия» командасынан–Нұржан Сарбасовқа бұйырса, 
Ақтаудан келген Ахмет Каюпов «Үздік сұрмерген» атағына, 
қарақиялық Ермұханбет Балғабаев «Үздік ойыншы» аталымына 
ие болды. Турнирдің жабылу салтанатында Ресейден келген Ануар 
Алабердовтың ұлы Арсен Алабердов сөз сөйлеп, өмірден өткен әке 

рухына, мыңдаған спортшы тәрбиелеген ұстазға құрмет көрсетіп 
жатқан қарақиялықтарға ризашылығын білдіріп, үздік спортшы­
ларды марапаттады. 

“Бұл турнир – тек спорттық жарыс қана емес, елге еңбегі сіңген 
азаматтың рухына тағзым, оның есімін ұрпақ жадында сақтау 
жолындағы игі бастама, мұндай шаралар жалғасын таба беруі ке­
рек” - дейді, жарысқа қатысушылар.

ХАЛЫҚАРАЛЫҚ ТУРНИР ӨТТІ

ЖАҢА ЖОБА 
БАСТАЛДЫ

АУДАН ӘКІМІ СЫМБАТ ТӨРЕТАЕВ ҚҰРЫҚ АУЫЛЫНА ҚАРАСТЫ 
СТАНСА ЕРАЛЫ ЕЛДІ МЕКЕНІНДЕ ОРНАЛАСҚАН «ТАСМАХАЛ» 
ЖШС-НІҢ ЖҰМЫС БАРЫСЫМЕН ТАНЫСТЫ.

Аталған кәсіпорын табиғи тас өнімдерін өндіру, өңдеу және кесу жұмыстарымен 
айналысады.  

Өндіріс орнында заманауи технологиялар мен арнайы қондырғылар қолданылып, 
сапалы құрылыс материалдары шығарылады. Бұл өнімдер тек жергілікті емес, өңірлік 
нарыққа да жеткізіліп, сұранысты қамтамасыз етіп келеді.

Бүгінде нысанда 20 адам қызмет етеді, оның ішінде жергілікті 8 азамат тұрақты 
жұмыспен қамтылған.

Аудан әкімі кәсіпорын жұмысын оң бағалап, жұмыспен қамту, өндірісті кеңейту, 
жергілікті кәсіпкерлікті қолдау және өңір экономикасын дамытуда мұндай шағын және 
орта кәсіпорындардың рөлі айрықша екенін атап өтті. Айта кетейік, инвестицияның 
көлемі – 172 млн. теңге.

СПОРТ
ҚЫСТЫҢ ҚАМЫНА 

КІРІСТІ

ҚАРАҚИЯ АУДАНЫНДА АЛДАҒЫ 
ЖЫЛЫТУ МАУСЫМНА 
ДАЙЫНДЫҚ ЖҰМЫСТАРЫ 
ҚАРҚЫНДЫ ЖҮРГІЗІЛУДЕ. 
МӘСЕЛЕН ҚҰРЫҚ, МҰНАЙШЫ 
ЖӘНЕ ЖЕТІБАЙ ЕЛДІ 
МЕКЕНДЕРІНДЕГІ ОРТАЛЫҚ 
ЖЫЛУ ҚАЗАНДЫҚТАРЫНДА 
ЖӨНДЕУ ЖӘНЕ ТАЗАЛАУ 
ЖҰМЫСТАРЫ ҚОЛҒА АЛЫНДЫ.

Бүгінгі  күні жылу жүйелерін қысқы 
кезеңге дайындау шеңберінде қазандық­
тардың ішкі-сыртқы беттері әктеліп, сыр­
лануда. Сонымен қатар, қондырғылардың 
техникалық жағдайы тексеріліп, тазалау 
және қалпына келтіру шаралары жүргізіліп 
жатыр.

Қарақия ауданы әкімдігі жылу маусым­
ының басталуына дейін барлық инфра­
құрылым нысандарының толық дайын 
болуын қамтамасыз етуді басты назарда 

ұстап отыр. Осыған орай, аудан әкімінің 
орынбасары Санат Төкенов, сала басшы­
ларымен бірге әлеуметтік нысандар мен 
коммуналдық тұрғын үйлердің жылыту 
жүйелерінің дайындығын тексеріп шықты.

Жұмыс сапары барысында Құрық 
және Жетібай ауылдарындағы бірқатар 
мектеп, балабақша, денсаулық сақтау 
мекемелері мен көпқабатты тұрғын 
үйлерге орнатылған қазандықтардың 
техникалық жағдайлары тексерілді. 

- Қыс мезгілінде жылу мен газдың 
үздіксіз берілуі – халықтың өмір сүру сапа­
сына тікелей әсер ететін маңызды мәселе. 
Сондықтан жауапты мекемелер жылыту 
маусымына 100% дайын болуға тиіс, — деді 
Санат Теңелұлы. 

Сондай-ақ  Жетібай ауылындағы төмен 
қысымды газ құбырының қайта жаңғырту 
жұмыстары да назардан тыс қалмады. 

Аталған жоба — ауыл тұрғындарын 
тұрақты әрі қауіпсіз газбен қамтуға бағыт­
талған. Қазіргі уақытта құбырларды ау­
ыстыру, жаңа желілер тарту жұмыстары 
жүргізіліп жатыр.

МАУСЫМДЫҚ НАУҚАН

     ҚАРАҚИЯ АУДАНЫ АУМАҚТЫҚ САЙЛАУ КОМИССИЯСЫНЫҢ ХАБАРЫ 
      Қарақия ауданы аумақтық сайлау комиссиясының 2025 жылғы 24 қыркүйектегі № 141 қаулысымен Маңғыстау облысы 
Қарақия ауданы Сенек ауылы әкімінің өкілеттіктерінің мерзімінен бұрын тоқтатылуына байланысты сайлау 2025 жылдың 2 
қараша күніне тағайындалды. Кандидаттарды ұсыну 2025 жылғы 25 қыркүйекте басталып, 7 қазан күні жергілікті уақытпен 
18:00-де аяқталады. Кандидаттарды тіркеу 2025 жылғы 12 қазан күні жергілікті уақытпен 18:00-де аяқталады. Толық ақпаратты 
Қарақия ауданы аумақтық сайлау комиссиясының интернет-ресурсынан біле аласыздар. Телефон: 8(72937) 79006.
 https://www.gov.kz/memleket/entities/akimat-karakiya/activities/72087?lang=kk 

ҰСТАЗ МӘРТЕБЕСІ

ЗЕРДЕМДІ СЕН АШПАСАҢ 
НЕ ЕТЕР ЕДІМ...

Қазір «Ұстаз мәртебесін көтеру» туралы жалаң 
сөз көп айтылады. Мәртебе - ұстаздың айлық 
жалақысын көтеру ғана емес қой. Ұстазға 

мәртебені біреу көтеріп бермейді, ол еңбекпен келетін 
абырой. Ұстазға лайықты мәртебені биікте ұстау, ел ара-
сында мәртебелі болу олардың өзіне 
байланысты, деп ойлаймын. Сол мәртебеге еңбекпен 
жеткен абзал жандардың бірі - Атақаева Роза 
Боқышқызы.

Ол 1955 жылы туған. Жетібайда алғаш мұнай 
бұрқағы атқылаған сонау алпысыншы жылдардан 
бері осы ауылда тұрады. Маңғыстау облысы, Қарақия 
ауданы, Жетібай ауылында 40 жыл оқу-ағарту сала-
сында адал еңбек еткен. Шәкірт тәрбиелеу жолындағы 
өлшеусіз еңбектерімен танылған ұлағатты педагог - «Ы. 
Алтынсарин» медалінің, 2 рет ҚР Білім министрлігінің 
«Құрмет грамотасының» иегері. Әлденеше рет 
республикалық «Дарын» орталығының «Алғыс хатта-
рымен» марапатталған. 2018 жылы ҚР Білім министрлігі 
қолдауымен жарық көрген «Өлкетану» қосымша 
оқулығы авторларының бірі. «Маңғыстау мұғалімдері» 
энциклопедиясына енгізілген.

2004 жылы құрылған тілші мұғалімдердің облыстық 
Бақыт Балов атындағы әдістемелік-атаулы мектебінің 
мүшесі, Қарақия аудандық бөлімінің жетекшісі. Осы 
топтың тынымсыз еңбектері нәтижесінде жарық 
көрген «Маңғыстау әдебиеті», «Әбіштану» оқулықтары 
мен хрестоматияларын, әдістемелік құралдарын 
құрастыруға атсалысты. Облыстық, республикалық, 
халықаралық конференция, семинарларда мазмұнды 
ашық сабақ, баяндамаларымен танылды. («Ақын 
С. Нұржанов шығармаларын оқыту жолдары», «М. 
Әуезовтің «Абай жолындағы» әйел-қыздар бейнесі»,»  
С.Қондыбай шығармаларындағы әдеби-эпостық 
тұлғалар», «Әбіш аудармаларының өзіндік қыры»,т.с.с.)

Р. Атақаева 1974 - 1978 ж.ж. Қазақтың қыздар 
пединституты, филология факультетін қазақ тілі 
мен әдебиеті мамандығы бойынша үздік оқып 
бітірді. Институтта студенттердің ғылыми қоғамын 
басқарып, түрлі  қоғамдық жұмыстардың бел 

ортасында жүрді. 1978 жылы дипломмен Маңғыстауға 
оралып, өзі 10 жыл оқыған алтын ұясы—Жетібай 
№3-мектебінде алғашқы еңбек жолын бастады. Алғыр 
ұ с т а з  м е к т е п  ө м і р і н е  д е  қ ы з у  а р а л а с ы п , 
жастар ұйымына жетекшілік етті.Түрлі еңбек нәтижелері 
мектепке үлкен абырой әкелді.

1980 жылдан бастап, №8-мектепте нағыз қиындықта 
шынығу мен үйрену сатыларынан өтті. Оқушыларының 
да, өзінің де жеңісті нәтижелерімен жас ұстаз ауданға, 
облысқа танылды.

Мектеп әкімшілігі сеніп тапсырған екі бірдей 
«қазақ тілі мен әдебиетінен тереңдетілген» сыныпта-
рын 2002, 2004 жылдары бітірген түлектері ұстаздың 
үлкен сенімін ақтап, ҰБТ-да түгелге дерлік жоғары 
нәтижелер көрсетті.

2001 жылы Тәуелсіздіктің 10 жылдығы қарсаңында 
облыстық Тілшілер олимпиадасында 2-орынға ие бол-
са, шәкірті Кенжегүл Төлембетова да осы жылы өлкенің 
шәкірт ақындары арасынан суырылып шықты. Кейін 
ұстазының жолын сауатты шәкірті облыстық Тілшілер 
олимпиадасында 2 рет «бас жүлде» иеленді. Қаншама 
түлегі –  ақын, педагог, дәрігер, мұнайшы, жүргізуші, 
жұмысшы, сот ісі мамандары. Әр сәтті қадамына тілекші, 
жаны қарапайым ұстаз өз алдынан өткен мыңдаған 
шәкірті түрлі мамандық таңдауда қателеспегеніне шын 
қуанады.

2003 жылдан бастап «жоғары санатты» ұстаз 2003 
- 2017 оқу жылдарында облыс оқушыларын ҰБТ-
ға, республикалық пәндік олимпиада, сайыстарға 
дайындаған облыстың ең белді жаттықтыру маман
дарының қатарында жүрді.

2010 жылы -  Өскемендегі  академик-ұстаз 
Қ.Бітібаеваның республикалық атаулы зертханасы 
ашылуына; 2016 жылы Семейдегі ұлы Абай мекеніндегі 
республикалық «Абай оқуларына» қатысып, «Алғыс 
хаттармен» марапатталды. Ұстаз жаны тыным-
сыз ізденісте болуымен ерекшеленбек. Зейнеткер 
ұстаз апа — әлі де қоғам өмірінен сырт қалмайды. 
әлеуметтік желі беттерінде өз позициясын ашық та-
нытып жүрген саналы ойларымен танымал. Жастар 

тәрбиесіне, Ана тіліміздің тазалығын сақтау, ұлттық 
құндылықтарымыздың  дәріптелуіне барынша үлес 
қосу арқылы ұстаз жанының тынымсыздығын таны-
тумен келеді. 

Айтар ойы анық, тілінде таңба бар ақын-ұстаз: 
-Мен ойымды ашық айтам деп, билікке, әкімдерге 

де жалынбай өткен адаммын. Жұмыста да, қай ортада 
да сол қалыптан танбадым. Оларға беретін ақшам да, 
басқам да болса, кілең дипломды маман — өз балала-
рым нешеме жыл қолдан келген жұмыс жасап (фото, 
бейнебаян түсіру, официанттық, ыдыс-аяқ жуу, т.б.) 
жұмыссыз сенделмес еді. 

Әлі көзі тірі Мырзатай ағай:  «Айналайын, Розажан, 
шетінен жақсы оқыған, олимпиадаға қатысқан алтын-
дай балаларың әлі жұмыста жоқ екен ғой. Әкімдерге 
неге кірмейсің?» дегенде, жылап жібергенім бар...

Шүкір, бәрі де - өз нандарын өздері тауып, отба-
сын асырап жатыр. Менің тәрбием мен жақсы білім 
алғандары жерде қалмағаны үшін Аллаға мың мәрте 
шүкір етем!, - дейді. Айтуынша, марқұм жан жары көп 
жыл ауырған көрінеді. «Жылдың 4 мезгілінде ауруха-
нада жататын, денсаулығы жоқ жолдасымды емде-
тем, одан шиеттей балаларымды жеткізем деп, қанша 
жақсылықтан бас тарттым. Ақыры, қақаған қаңтарда 
Алматыдағы Сызғанов атындағы кардиология ин-
ститутына апарып, 3 ай қасында болып, жүрегіне ота 
жасатқаннан кейін, 5 жыл өмір сүрді. Өле-өлгенше 
мәпеледім... » дейді. Мына бір өлең жолдарын жолдасы 
өмірден өткен соң қабіріндегі құлпытасқа жаздырған 
екен: 

   17 жыл ардақтадым басыңды, 
   Риза болшы, көрсетпеймін жасуды! 
   Қалған ғұмыр — Тілекшімізсің төрдегі, 
  Ұрпағыңа берсін көрмеген қызық, жасыңды!!! 
-Тек шүкір ететінім: сол көп қиналысымның 

есесі қайтып, қашанда адал еңбегімнің ғана жемісін 
теріппін. 3-4 рет завучтықтан бас тарттым. Соның бәрі 
— өз отбасыма көңіл бөлу мен солардың амандығына 
алаңдаушылықтан еді, - деген Ұстаз-Ана отбасын ая-
лай жүріп,  шығармашылығын да шыңдады. Ол үнемі 

сазгерлермен шығармашылық байланыста.  Қазақтың 
біраз композитор-сазгерлері апайдың өзі өмір сүріп 
отырған заманға арналған толғаныстарын әнге 
айналдырған. Олар: Ибрагим Алтыбаев (марқұм), 
Ғайнет Қуандықов, Матқұлбек Маясаров, Сали Басбаев, 
Бақытжан Еламан, Гүлнар Құлсариева, Жұлдыз 
Мейрамқызы.     Республикалық «Қазақ әндері» сай-
тында ақын-ұстаздың осы сазгерлермен бірлескен 
біршама әндері ұсынылған. («Ақкетік — бақ-мекенім»,  
«Бозжыра», «Немерелер», «Жетібайдың дөңінде», «Асқақ 
наурыз», «Шаңырағымда — шаттығым», «Бұрғышылар 
әні», «Жанға сәуле — ақ сезім», т.б.)

Ұлтының тілі мен ділі үшін күресте ештеңеден тайынбай-
тын ұстаз облыста өткен бірнеше мүшәйраларда, «Маңғыстау 
фестивальдерінде» ерекше сөз саптауымен де танылған. 
Мұнайлы өлкенің қызу тірлігі мен өмір жаңалықтарын қаламы 
қағыс қалдырмайды. Бірнеше жинақтарда ақын өлеңдері 
топтасқан.(«Ақкетігім - арқауы ән-жырымның», «Маңғыстау 
деген...», «Абайым- ардағым», «Ханбибі», «Жетібайдың 
дөңінде»,т.б.)

Әрине, ұстаз жеткен жетістік таусылмас. 
Атақаева Роза Боқышқызы биыл, қазан айында желкенді 

жетпіс жасқа шығады. Ол –  адал мақсат жолында ешқашан 
ерінбей-жалықпай еңбектеніп, мектеп өміріне бар күш-
жігерін арнаған қайсар ұстаз. 4 перзентін де өз қайратымен 
үлкен адамгершілікті, білім-білікті азамат етіп тәрбиеледі. Бұл 
күнде сол бейнетінің лайықты зейнетін көріп, ондаған немере-
жиендеріне ұлағаттың үлгісін көрсетіп отырған ел анасына 
айналды. Айта кетейік, жақында Роза Боқышқызының өмірі 
мен шығармашылығы республикалық «Алтын кітап» энцикло-
педиясына енгізілді. Ол – саналы ғұмырында айналасына тек 
шуақ шашумен келе жатқан бақытты ана, ұлағатты ұстаз. Ол 
қазақ ұлтының болашағы жарқын, есесі түгел, несібесі мол 
болғанын тілеуден жалықпайды.

Менің ойымша, ұстаз мәртебесі деген – осы! Ұрпағымен 
де шәкіртімен де мың жасайтын –   Роза апайымыздай шын 
мәніндегі Мәртебелі ұстаз көп болса, ел ертеңінен алаңдамас 
едік…

Шынар КЕНДІН.

НАҒЫЗ ҰСТАЗ –  ҰЛЫЛЫҚ ПЕН ДАНАЛЫҚТЫҢ ҰЛАҒАТЫ, БІЛІМ МЕН ТӘРБИЕНІҢ ТӘЛІМГЕРІ, ТІЛ МЕН МӘДЕНИЕТТІҢ, 
САЛТ ПЕН САНАНЫҢ ЖАНАШЫРЫ. ОНДАЙ ҰСТАЗДЫ ҰЛТ ЖАНАШЫРЛАРЫ ДЕУГЕ БОЛАДЫ. БҰРЫНДАРЫ ОСЫНДАЙ БІР 
ҰСТАЗ БІР АУЫЛҒА КӨШБАСШЫСЫ БОЛҒАН ЕКЕН. ӨКІНІШКЕ ОРАЙ, ОЛАРДЫҢ ЕҢ ЖАСЫ ЗЕЙНЕТКЕРЛІКТЕ ЖҮР... 

Ақын-ұстаз Роза Боқышқызы туралы

БҰРҒЫШЫЛАР  ӘНІ

Сөз иесі: Роза Атақаева
Саз иесі: Бақытжан Еламан

Жеті қабат жердің астын ақтарып,
Елге еселі байлық берген БҰРҒЫШЫ!
Ұрпаққа үлгі өнегесі мақталып,
Аңыз етіп айтар жырым — БҰРҒЫШЫ!

Қ а й ы р м а с ы:
Бұрғышылар — нардың жүгін көтерген
Ел таныған жасампаздық үлгісі.
Маңдай термен таудай қайрат танытқан
Ардагерім алған елдің алғысын.

Алмаз қашау солқылдап жерге бойлап,
Тұңғиықтан атқызар мұнай-бұлақ.
Тас төбеңнен май мен су сорғаласа,
Мұнаралар басында жанар шырақ.
Қайырмасы.

Бұрқақ болып атқылар
ұңғы-түптен.
Қабаттарда сақталған ен байлықты.
Береке қып сыйлаған «қара алтын» қып
Сом білекті БҰРҒЫШЫМ ерен мықты!

Қ а й ы р м а с ы.

	
Роза АТАҚАЕВА.

ЖЫР-САНДЫҚ

Сол сұрқай заманнан күресумен келеміз бел шешіп,
ПІР БЕКЕТ әулиенің Өзіне сиындық селбесіп.
Кешегі «Қызылдар қырғынынан» өттік, жан кешіп күнде 
тайталас,
Кеңестік заман шылауында жүрдік қой «елге ес»...

ЖЕТІБАЙ

Басқасы — басқа ғой, Маңғыстаудың күні бір туғанда нар қалып,
Каспий мен Ақтау, уран мен мұнай, марганец, газ боп жан-жағы.
Нешеме ұлттың басын бір қосқан «Достықтың ордасы» атанып,
Атылды тұңғыш фонтаны!

... 1961 жылы, шілденің 5-і «тарих-күн» болып қалқыды,
Жетібай даңқы шартарап көкті дабысыменен шарпыды.
Көрген де болып арманда, көрмеген қалып арманда,
Алғашқы бұрқақ атылды!!!

Дәл осы жыл ғой — сәуірде алғаш ғарышқа самғап Гагарин,
Иә, дәл осы жылы Маңғыстауыма жалт қарады әлемің!
Бірақ... бірақ желтоқсанның ызғарында өтті өмірден
Абайды жазған Әуезов!..

Асылы, өмір заңы — осы ғой алмасулардан тұратын,
Жақсы мен жаман, күн менен түнің айнымай күнде шығатын.
«Маңғыстау ұлыны әлем таныды-ау» деген пейіліне Мұхтардың
Естіп те кетті-ау құлағы!..

Осылай әлем білгенде алғаш фонтаны атқан мекенді,
Алапат ыстық өрт болып шілде 4 күнде.
Николай ұлы — орыс ағаның бригадасы екен деп,
Жан жақтан көмек жеткен-ді.

Арпалыстырған алпауыт мінез жайсаңдар шындап терледі,
Ақыры көрші Бакуден жеткен нар қасқаларым ерледі!
«Адам — адамға дос, жолдас, бауыр» екенін нағыз көз көрді,
Асауды ДОСТЫҚ жеңген-ді!!!

Маңғыстау аты дүбірге толып, тарала берді тарапқа,
Бұйығы жатқан маңғаз өр далам айналды ду-ду жәннатқа.
Жетібай, Өзен атағы өсіп, Отанның болды мақтаны,
Адайға емес — ҚАЗАҚҚА!

«Мұнай» деп шықты сәбидің тілі, талпынды жастай армандап,
Қазақтың жетпей мұнайшы кадры, Мәскеуге барды нар таңдап.
Оқытып жатыр, тоқытып жатыр Баку мен Уфа, Небит-дағ
Мұнай мен газым арқаңда!

Осылай өсіп, жетілді қазақ, жұмсамай, сірә, аз шығын,
Ерен еңбектің өтеуі ғой бұл — құрметке лайық Жастығым!
Халел Өзбекқалиев барлаушым — алғаш «Лениндік сыйға» 
иегер,
Геолог әрі бас мығым!

Қосмағанбетов Базарбай — СССР білген лауреат,
Қазаққа мәлім Салманов Сүйеген, Байболов Жұма — қазанат.
Молдабай Раиса, Есқали Рита, Мақсым Бибідей қыздарым —
Съезге барған делегат!

Жетібай кеңге атағын жайды. Танымас оны енді кім?
Қожахмет Қадір, Тоқжанов Жолдас — орденін алды «Ленин».
Рысқалиев Салық, Қазбеков Тайшық — мұнайшы, бірі шофер ед,
Ауылдан шыққан қос Ерім!

Жоғарыдан бұйрық кеп, жан бітті киелі мекенге,
Небір алпауыт техника жеткен соң шетелден.
Алғаш автобаза ашылып, Сисенбай Молдабек, Качколар 
басқарған,
Сан тарауға жол беттеді болашаққа жетем деп.

Берекесі бес елі, үсті — ұлу тас, асты — мұнай бағалы,
8 шет ел:(Италия, Канада, Румыния, Югославия, Ресей) тасын да 
таласып алатын.
Жетібай — теңіздің түбі екен, бар сонда берекем,
Керек еткен табады!

Керегін вагондап тасыған әркімге қарадық тамсанып,
Дәл 40 жыл күттік-ау іргеден «көгілдір отынды» шашумен қарсы 
алып.
«Ал енді әр үйге тартылад газ құбыр»
Дегенде... ұяттан өлмеппіз аз қалып.

Ел қамы деп жүретін, ауыл үйдің мұңын да білетін
Әкем Боқыш Атақайұлы, Әбдуов Жоламан марқұмдар.
Әрісі — Мәскеуге, берісі әкімге
Елге ардақ қартым сол барған-ды тартынбай.

Сол қарттар аңсаған қазіргі жайым, шүкір, айтарлық,
Ауылда 4 мектеп, Өнер мен Спортым мақтарлық.
Әр көше асфальті апарар тура дөп,
«Көгілдір отынмен» үй жылы, шам жарық.

ЖЕТІБАЙ — жыр кені, Сәттіғұл, Шамығұл мен Мұраттың мекені,
«Жеті қайқыдан» Өскінбай атын ұрпақ бар мақтан ететін.
Бұл күнде «Саз мектеп» бар атаның атында,
Орын аға Құлсариев үкілеген үмітпен жетелеп!

Сауғабай Нысанбай, Бекарыстан Зердебай зерделі болды Ата,
Өнерге жанашыр бар кезде шоқ, сірә, үрленбей жата ма?!.
Ералы аудандық «Маңғыстау маржаны» топ жарып,
Алжирге барған-ды!

Маңғыстау — жыр-ұям, мақтаным, жоқ маған бөтені,
Жерімнің өнерімен ақ жаным асқақтап, төбеге жетеді!
Күріш аға Тасболат, Айгүл қыз Қосанды, Жоламан Көшкінді
Өнері асқан соң қарсы алып,
Жетібайы ылғи мақтан етеді!

*  *  *

ШАҢЫРАҒЫМДА — ШАТТЫҒЫМ

Сөзі: Р. Атақаева
Әні: Б. Еламантегі

Ән бар жерде өмір бар сазы бөлек,
Ұлтым барда дәстүрмен назым бөлек.
Қазағымен жаны бір адамдардың
Таңы шуақ болады, жаны да ерек.

Қ а й ы р м а с ы:
Ән-жырым шаттығымды жарлай берсін,
Көгімде ақ қанат боп самғай берсін.
Сән-салтанат, дәстүрім көш-керуенмен
Кең даламды толтырып шарлай берсін!

Камзол, шапан, кимешек — асыл мұрам,
Ақ батамен ақ тілеу жолға шығам.
Қызым — төрде, келіндер күнде иіліп,
Маңғыстауым дәстүрмен мың жасаған.
Қайырмасы.

Нар ұлтымның танытып дара парқын,
Сақтайықшы атадан қалған салтын.
Сәнге толған сол күнді асқақтатып
Қазағымның бұзбайық маңғаз қалпын!

Қ а й ы р м  ас ы.

КЕЙ

МЕКТЕП ЖАСЫНДАҒЫ 
БАЛАЛАР 

ҚАУІПСІЗДІГІ
ӘРБІР ОНЫНШЫ ӨРТ МЕКТЕП ЖАСЫНДАҒЫ БАЛАЛАР­

ДЫҢ, ЖАСӨСПІРІМДЕРДІҢ ОТПЕН ОЙНАУЫНАН, БҰ­
ЗАҚЫЛЫҒЫНАН БОЛЫП ЖАТАДЫ. КӨПТЕГЕН БАЛАЛАР 
ҮЙДЕ НЕМЕСЕ КӨШЕДЕ ОТПЕН ОЙНАҒАНДЫ ҰНАТАДЫ. 
ЗАҢ БОЙЫНША ӨРТ ШЫҒАРҒАН БАЛАЛАРДЫҢ ЖАУАП­
КЕРШІЛІГІН АТА-АНАСЫ ӨЗ МОЙНЫНА АЛАДЫ ЖӘНЕ ШЫ­
ҒЫНЫН ТӨЛЕЙДІ.

Сонымен қатар қазіргі таңда жаз айының басталып күннің қатты 
ысуынан үйлерде, мекемелерде басқа жайларда салқындатқыш (кон­
диционер), желдеткіш тағыда басқа заттарды пайдаланып жатады. 
Электр құрылғыларының істен шығуынан да өрт жиі болып тұрады.

Екі-үш немесе бірнеше электр сымдарының бірігіп кетіп тұйық­
талып қалуынан болатын ақауды «тұйықталу» деп атайды. Бір уақытта 
бірнеше қуатты электр аспаптарын электр жүйесіне қосуға болмайды. 
Қысқа тұйықталу кезінде электр жүйелерінің тоқ күші күшейіп, сал­
дарынан өрт оқиғасы пайда болады. Қысқа тұйықталу көбінесе электр 
қондырғыларды іске қосу барысында байқалады, әсіресе ашық-шашық 
сымдар, сынған розеткалардан шығады. Қысқа тұйықталу кезінде 
өрттің алдын алып электр желісінен ажыратып тастау керек.

- қосымша электр құралдары мен қолдан жасалған газ плитала­
рының қосылуын болдырмау; 

- тоқ желісіне қолдан жасалған электр қыздырғыштарын қос­
тырмау;

- кеңселер мен бөлмелерден шығар кезде міндетті түрде электр, 
газ құралдарымен және электр жарықтандыру нүктелерін сөндіру;

   Өрт болған жағдайда, ең алдымен, ұялы телефоннан 101 немесе 
112 нөмірін теріңіздер. Асықпай өрттің қай жерде болып жатқан­
дығын анықтап айтыңыз. Мүмкін Сізге кезекші диспетчердің қоятын 
сұрағы бар шығар.

Бекарыс ТӨЛЕБАЕВ,
төтенше жағдайлар  басқармасының инженері, 

азаматтық  қорғау лейтенанты. 
Ақтау қаласы.

Діни сауат ашуда ең алдымен Қазақстан Республика­
сында танылған, кең тараған дәстүрлі діни бағытты 

дұрыс ұғыну қажет. Діни сауат ашуға кіріскен әрбір 
азамат ең алдымен осы дін мен дәстүрдің негіздерін, 
ерекшеліктерін, қалыптасу тарихын, ілімінің мазмұнын 
зерттеуге көңіл бөлуі тиіс. Алайда соңғы жылдары 
интернеттегі деструктивті уағызшылар мен бейрес­
ми топтардың ықпалымен кейбір азаматтар өзге діни 
ағымдарға еріп кетіп жатқанын байқап отырмыз. 
Бұл көбіне өз бетінше, бақылаусыз «сауат ашудың» 
нәтижесі. Сондықтан діни білімді тек рұқсат етілген 
оқу орындары мен білікті мамандар арқылы алу діни 
тұрақтылықтың басты кепілі. Бұл тұрғыда теологтер мен 
дінтанушылардың рөлін күшейту де маңызды болмақ. 
Діни сауат ашуда кәсіби мамандардың көмегі айрықша 
маңызды. Теологтер, дінтанушылар, дін қызметкерлері 
және психологтер жастарға дінді тек сенім тұрғысынан 
ғана емес, рухани, әлеуметтік және заңдық аспектіде де 
түсіндіре алуы қажет. Көп жағдайда азаматтар «дін – 
тек намаз оқу мен ораза ұстау» деп қабылдайды. Бірақ 
дін – адамның отбасындағы, қоғамдағы, мемлекеттегі 
қатынасын реттейтін кең, ауқымды жүйе. Осы тұста 
кәсіби мамандар діннің кең тынысын түсіндіріп, 
қоғамда орын алған ерекше діни сауалдарға жауап бере 
отыра, адасушылықтың алдын алуы маңызды саналады. 

Интернет кеңістігіндегі діни ақпараттарды сүзгіден 
өткізу де маңызды. Көптеген азаматтар діни білімді 

интернет арқылы алып жүргені жасы­
рын емес. Алайда ғаламтор – ашық орта. 
Онда кімнің не айтып жатқанын ешкім  
толық қадағалай алмайды. Осы себеп­
тен діни сауаты төмен жастар радикал­
ды және деструктивті идеологияны наси­
хаттайтын топтарға тап болып жатады. 
Интернеттегі Youtube, Telegram, Instagram, 
TikTok секілді  платформаларда кез келген 
адам «уағызшы» бола алады. Сондықтан 
діни мазмұндағы бейнебаяндар мен жазба­
ларды тыңдамас бұрын, оның  авторының біліктілігін, 
шынайы дінмен байланысын, мазмұнының сәйкестігін 
тексеру қажет. Бұл рухани қауіпсіздіктің алғашқы 
қадамы. Діни сауаттылықты арттыруда діни білім мен 
зайырлы білімнің үндестігі туралы да сөз қозғалады. 
Діни сауаттылық – тек Құран аяттарын жаттау немесе 
хадис білу емес. Ол – дін мен мемлекеттің арақатынасын 
түсіну, заң мен сенімнің шекарасын ажырата білу.   

Қазақстан – зайырлы  мемлекет. Мұнда әр 
азаматтың діни сенім бостандығы Консти­

туциямен кепілденген, бірақ ешбір дін – заңнан 
жоғары қойылмайды. Азаматтардың кейбірі діни 
сенімді жеке тәжірибеге айналдыру мен оны заң ая­
сында ұстану мәселесінде қателік жібереді. Мыса­
лы, заңдық нормаларды білмеу салдарынан кейбір 
азаматтар діни себеппен білім алудан немесе жұмыс 

істеуден бас тартып, қоғамнан оқшауланып жатады. 
Бұл – діни сауатсыздықтың салдары, дұрыс таңдау 
емес. Сондықтан дұрыс діни сауат тек қана шариғи 
емес, құқықтық және әлеуметтік сауаттылықпен қатар 
жүруі тиіс.

Отбасындағы тәрбие – діни иммунитеттің 
бастауы. Дұрыс діни түсінік  отбасыдан ба­

сталады. Балаға алғашқы рухани бағытты көбінесе 
ата-ана береді. Сондықтан ата-аналар діни мәселеде 
сауатты болуы, өз баласына дұрыс үлгі көрсетіп, қажет 
болса, білікті мамандардың көмегіне жүгінуі тиіс. 
Көп жағдайда ата-аналар өз баласының интернет­
тен қандай діни контент көріп жүргенінен бейхабар. 
Баланың тұйықталып, сыртқы ортамен байланысы­
нан ажырап, өзін «таңдаулылардың» қатарында көруі 
– деструктивті ағымдардың белгілері болуы мүмкін. 

Мұндайда ата-ана дереу әрекетке көшіп, баласының 
сенімдік бағытын тексеруі қажет. Қорытындылай 
келе, дұрыс діни сауат ашу – бұл рухани қауіпсіздіктің  
негізі. Қазіргі заманда дінді түсіну мен ұстану тек сенім 
мәселесі емес, бұл азаматтың қоғаммен, мемлекетпен, 
отбасымен дұрыс қатынаста болуына да әсер етеді. 
Сондықтан діни білімді дәлелді, ресми, дәстүрлі бағытта 
алу әрбір дін ізденушінің жеке жауапкершілігіне жата­
ды. Жастардың теріс ағымдарға түсіп кетуінің алдын 
алудың бірден-бір жолы – оларды уақытылы, дұрыс 
бағытта ақпараттандыру, кәсіби мамандармен жұмыс 
жүргізу және зайырлы қоғамда өмір сүру мәдениетін 
қалыптастыру.  Діни сауатты болу тек ақыреттік емес, 
осы өмірдегі де тыныштық пен тепе-теңдіктің кепілі.

Дінмұхәммәд ТОЙҒЫЛЫ,
теолог.

ДҰРЫС ДІНИ САУАТ АШУДЫҢ 
АЛҒЫШАРТТАРЫ ҚАНДАЙ?ҚАЗІРГІ ҚОҒАМДА ДІНИ САУАТТЫЛЫҚ МӘСЕЛЕСІ КҮН ТӘРТІБІНЕН 

ТҮСПЕЙ КЕЛЕДІ. ӘСІРЕСЕ ЖАСТАРДЫҢ ТЕРІС ДІНИ АҒЫМДАРДЫҢ 
ЫҚПАЛЫНА ТҮСІП КЕТУІНІҢ БАСТЫ СЕБЕПТЕРІНІҢ БІРІ – ДҰРЫС 
БАҒЫТТА ДІНИ САУАТЫНЫҢ БОЛМАУЫ. ДІНИ САУАТ – АДАМНЫҢ ТЕК 
ДІНИ РИТУАЛДАРДЫ БІЛУІ ҒАНА ЕМЕС, ЕҢ АЛДЫМЕН, ДІНДІ ҒЫЛЫМИ, 
ҚҰҚЫҚТЫҚ ЖӘНЕ ӘЛЕУМЕТТІК ТҰРҒЫДАН ТҮСІНЕ АЛУЫ ТИІС. БҰЛ 
МАҚАЛАДА ДҰРЫС ДІНИ САУАТ АШУДЫҢ НЕГІЗГІ  АЛҒЫШАРТТАРЫ МЕН 
ОЛАРДЫ ЖҮЗЕГЕ АСЫРУ ЖОЛДАРЫ ҚАРАСТЫРЫЛАДЫ.  ДӘСТҮРЛІ ДІНИ 
КӨЗҚАРАСТЫ ТҮСІНУ – НЕГІЗГІ ШАРТ. 

ЖАНУАРЛАРДЫҢ ҚҰТЫРУ 
АУРУЫНАН САҚ БОЛАЙЫҚ  

ЖАНУАРЛАРДЫҢ ҚҰТЫРУЫ – ОРТАЛЫҚ ЖҮЙКЕ ЖҮЙЕСІНІҢ ЗАҚЫМДАЛУЫМЕН СИПАТТАЛАТЫН ЖҰҚПАЛЫ 
(ИНФЕКЦИЯЛЫҚ) ВИРУСТЫҚ АУРУ. ҚҰТЫРУ ТЕК ЖАБАЙЫ ЖАНУАРЛАРҒА ҒАНА ЕМЕС, ҮЙ, АУЫЛ ШАРУАШЫЛЫҚ 
ЖАНУАРЛАРЫ, СОНДАЙ-АҚ  АДАМДАРҒА ДА ҚАУІПТІ. АУРУ ЕМДЕЛМЕЙДІ, ИНФЕКЦИЯНЫ ЖҰҚТЫРҒАН КЕЗДЕ 
ӨЛІМ-ЖІТІМ 100% ҚҰРАЙДЫ, СОНДЫҚТАНДА ҮЙ ЖӘНЕ АУЫЛ ШАРУАШЫЛЫҚ ЖАНУАРЛАРЫН ӨСІРУШІЛЕР 
АЛДЫН-АЛУ ШАРАЛАРЫНА НАЗАР АУДАРУЫ КЕРЕК. 

ДІН – ДІҢГЕК

МАМАН КЕҢЕСІ

Құтыру табиғи-ошақтық ауру болып та­
былады және қоршаған ортада кең 

таралған. Көбінесе бұл ауру күзде, ерте көктемде, 
сондай-ақ қыста тіркеліп, вирустың резервуары 
жабайы жануарлар, яғни; қасқырлар, түлкілер, 
қарсақтар, кеміргіштер (егеуқұйрықтар), 
кірпілер және басқа да жабайы жануарлар бо­
лып табылады. Оның вирусы сыртқы орта фак­
торларына, төмен температураларға төзімді 
келіп, қолайлы жағдайларда жануарлардың 
өлекселерінде бірнеше айдан бірнеше жылға 
дейін сақталуы мүмкін, ал  ультракүлгін сәулелер 
вирустың белсенділігін 5-12 минут ішінде, 100 
градус температура болса вирусты бірден жо­
яды. Құтыру вирусы жануарлардың денесіне 
тістеу арқылы енеді. Сонымен  қатар өлім 
қаупі бар инфекция аэрогенді (ауа тамшыла­
ры), алиментарлы жолменде жұғуы мүмкін. Жа­
нуарлар құтыру вирусын жұқтырған сәттен 
бастап аурудың белгілері 3-6 күннен 5-8 аптаға 
дейін аралықта пайда болуы мүмкін, бұл жал­
пы физиологиялық жағдайға, жұқтырған ви­
рус мөлшеріне, қоздырғыштың вируленттілігіне және иммундық 
жүйенің күйіне байланысты. Кейбір жағдайларда жануарлардың 
құтыруының алғашқы көріністері инфекциядан бір жыл өткен соң 
да пайда болуы мүмкін.  Құтыру негізінен: елірме(буйная) немесе 
тыныш түрде жүріп, аурудың ұзақтығы жалпы 3-11 күнді құрайды. 
Ауру жұқтырған үй жануарлары немқұрайлы болып, адамдар­
дан аулақ жүруге, қараңғы жерге жасырынуға тырысады, иесінің 
шақыруынада барғысы келмейді, кейде керісінше өте мейірімді бо­
лады. Содан кейін мазасыздық біртіндеп артып жануар жиі жатып, 
жиі атып тұратын, себепсіз үретін, аурудың дамуымен бұзылған 
тәбет пайда болып, ит жеуге болмайтын заттарды жей бастайды. 
Осы кезеңде жұтқыншақ бұлшықеті сал ауруы бола бастап, жұтудың 
қиындығы туындайды, даусы қарлығып сілекей пайда болады. Ауру 
асқынған сайын агрессивтілік артып, ит басқа жануарларды немесе 
адамды, тіпті оның иесін де тістеп алады. Мұндай ит жол таңдамай 
ондаған шақырым жер жүгіреді;  оның басы мен құйрығы төмен 
түскен, аузынан көп сілекей ағып, төменгі жақ сүйегі салбырап 
тұрады және жол бойында басқа иттер, жануарлар мен адамдарға 
үнсіз жүгіріп, оларды тістеп ауру жұқтырады.

Құтырудың тыныш түрінде-агрессия әлсіз немесе мүлдем бол­
мауы мүмкін. Үй жануарлары агрессияны көрсетпейді, депрессияға 
ұшырап, немқұрайлы көрінеді, аузынан көп сілекей ағып, төменгі 
жақтың салбырауы, жұтқыншақтың және тілдің сал ауруы 
байқалады. Құтырған жабайы аңдар адамдардан қорқуын қойып, 
ауыл арасын кезіп жүреді, малға, адамға шабады. Мүйізді ірі қараның 
құтыруы көбіне тыныш түрінде өтеді. Қарлығып мөңірейді, сілекейі 
ағады, қалтылдап шатқаяқтап  жүреді, аяқ параличі тез пайда болады. 
Ірі қарада құтырманың еліру түрінде ноқтадан босануға әрекет етеді, 

қатты мөңірейді, жер тарпиды, басқа сиырларға, иттерге, адамдарға 
шабуылдайды. Қой мен ешкіде құтырма мүйізді ірі қарадағыдай 
өтеді. Жылқы мен шошқада құтырма көбіне елірме  түрінде өтеді. Үй, 
ауыл шаруашылығы жануарларына құтыру ауруының жұқтыруының 
алдын алудың ең тиімді жолы уақтылы профилактикалық иммун­
дау (вакцинациялау) болып табылады. Бұл тұрғыда Қазақстан Рес­
публикасы «Ветеринария туралы» заңының 25-ші бабы негізінде 
жеке және заңды тұлғалардың жануарлар ауруларының, оның 
iшiнде жануарлар мен адамға ортақ аурулардың алдын алу жөнiндегi 
мiндеттерiне; 
         • жергілікті атқарушы органдардың ветеринария саласындағы 
қызметті  жүзеге асыратын бөлімшелеріне, жергілікті атқарушы ор­
гандар құрған мемлекеттiк ветеринариялық ұйымдарға, мемлекеттiк 
ветеринарлық-санитарлық бақылау және қадағалау органдарына:

- жануарлар қырылған, бiрнеше жануар бiр мезгiлде ауырған 
немесе  олар әдеттен  тыс мiнез көрсеткен жағдайлар туралы ха­
барлауға және ауру деп күдiк келтiрiлген кезде, ветеринария сала­
сындағы мамандар, мемлекеттiк ветеринарлық-санитарлық инс­
пекторлар келгенге дейiн жануарларды оқшаулап ұстау жөнінде 
шаралар қолдану; 

• ветеринарлық-санитарлық қауіпсіздікті қамтамасыз ету үшін 
өз жануарларына уақтылы вакцина егуге және олардың диагности­
касын қамтамасыз ету жатады.

Жануарлар иелері тарапынан өз міндеттерін уақтылы орындау,  
жануарлар мен адамға ортақ аурулардың алдын алудың сақтық ша­
ралары болып табылады.

М.МУРЗАБАЕВ,
Ветеринарлық бақылау және қадағалау комитетінің 

аудандық аумақтық инспекциясының басшысы.

ТЕҢІЗ БЕН СУ – 
БАСТЫ БАЙЛЫҒЫМЫЗ
МЕМЛЕКЕТ БАСШЫСЫ ҚАСЫМ-ЖОМАРТ ТОҚАЕВТЫҢ «ЖАСАНДЫ ИНТЕЛ-
ЛЕКТ ДӘУІРІНДЕГІ ҚАЗАҚСТАН: ӨЗЕКТІ МӘСЕЛЕЛЕР ЖӘНЕ ОНЫ ТҮБЕГЕЙЛІ 
ЦИФРЛЫҚ ӨЗГЕРІСТЕР АРҚЫЛЫ ШЕШУ» АТТЫ ҚАЗАҚСТАН ХАЛҚЫНА 
ЖОЛДАУЫН ОТБАСЫМЫЗБЕН ОТЫРЫП ТЫҢДАДЫҚ.

Мемлекет басшысы Қасым-Жомарт Тоқаевтың бүгінгі бастамалары оның бұған дейінгі 
Жолдауларынан және алдындағы бағдарламасынан бастау алған реформаларды одан әрі 
дамытуға арналды. Басты мақсат – елдің әлеуметтік жағдайын көтеру. Соның бірі – су мәселесі. 
Мемлекет басшысы жолдаудағы су мәселесін шешу – әлеуметтік тұрақтылықты сақтап, эконо-
миканы дамытудың кепілі екенін айтты. Соңғы жылда осы саланың институционалдық негізін 
қалыптастырдық. Атап айтқанда, Су кодексі қабылданды, арнайы министрлік құрылды. Бұл 
мекеменің алдында ауқымды міндеттер тұр. Оған үстіртін қарамау керек және осы жұмыспен 
жүйелі түрде және жан-жақты айналысу керектігін атап айтқан болатын.

Біздер, Маңғыстауда ауыз суды «Каспий теңізі» арқылы пайдаланып отырған өңірміз. 
Жолдауда мемлекет басшысы Қасым-Жомарт Тоқаев бұл бағытта нақты тоқталып атап көрсетті. 
Каспий теңізі тартылып бара жатқаны жұртты алаңдатып отырғандығы, оған тиісті шара 
қабылданбаса, бұл аса үлкен экологиялық апатқа айналуы мүмкін деген болатын. Сол себепті 
мемлекет басшысы жуырда Қытайда өткен Шанхай ынтымақтастық ұйымының кеңейтілген 
отырысында осы маңызды мәселені арнайы атап айтқандығы, ұйым аясында су мәселелері 
жөніндегі орталық құру туралы ұсыныс бергендігі өте құптарлық жайт. Сондай-ақ, Каспий 
теңізі – бір елдің ғана емес, аумақтың тағдырына қатысы бар мәселе. Сондықан жұмылып әрекет 
етуіміз қажет деген болатын. Үкімет Каспийдің су ресурстарын сақтау туралы мемлекетаралық 
бағдарлама әзірлеуді қолға алуы керек. Оны серіктес мемлекеттермен келісу қажет. Бүгін су 
мәселесі бойынша дұрыс және орынды шешім табатын болсақ, ертең оның игілігін кейінгі 
ұрпақ көретін болады. Балаларымыз бен немерелеріміздің тағдыры біздің әрекетімізге тікелей 
байланысты екенін атап айтты.

Сондықтан Мемелкет басшысының бұл бастамасын және ұсынысын толықтай аудан халқы 
және өзім тікелей қолдаймын, біз үшін өте маңызды шешім, деп қабылдаймыз.

Е.БЕГНИЯЗОВ,
аудандық ардагерлер кеңесі және

қоғамдық кеңестің төрағасы. 

КОҒАМДЫК ТЫҢДАУ

«СпецСтройЦентр» ЖШС Маңғыстау облы
сының Қарақия ауданындағы Жетібай кен 
орнының бір бөлігінде қабықша әктас өндіру 
бойынша тау-кен жұмыстарының жоспарына 
қоршаған ортаны қорғау бөліміне қоғамдық 
тыңдаулар өткізеді.

Кен орнының географиялық коорди­
наттары: 
4337’42,07» С. Е. 5206’22,81»Ш. Б.

Өткізу күні 2025 жылғы 03 қараша сағат 
15.00-де Маңғыстау облысы, Қарақия ауданы, 
Жетібай а.о., Жетібай ауылы, Мәдениет үйі ме-
кенжайы бойынша жергілікті уақыт бойынша.

Онлайн конференцияға сілтеме: 
https://us05web.zoom.us/j/81792064527?pwd=n
jx26yDVJ4azXrVuv18wRiHIK6M2QC.1  

Конференция идентификаторы: 
817 9206 4527. 
Кіру коды: ES4a4q

Қоғамдық тыңдауларға шығарылатын 
материалдармен сайттан танысуға бо­
лады 
https://hearings.ndbecology.gov.kz/Public/
PubHearings/Edit/28410 
Сараптама жүргізу жөніндегі мемлекеттік 
орган: 
Маңғыстау облысының Табиғи ресурстар және 
табиғат пайдалануды реттеу басқармасы.

Жоспарланған қызметтің бастама­
шысы: «СпецСтройЦентр» ЖШС БСН 
190840014124

Маңғыстау облысы, Ақтау қаласы, 20 шағын 
аудан, 21 үй, 64 пәтер

Ықтимал әсерлер туралы есепті құрас­
тырушы: «ДАЯН-ЭКО» ЖК

Байланыс телефоны: 
+77021158199

ЖОЛДАУ

Мемлекеттік тілдің мәртебесін көтеру, 
көптілділік саясатын насихаттау және 
ана тіліміздің рухани құндылық ретіндегі 
маңызын арттыру мақсатындағы кездесу 
барысында мемлекеттің тіл саясатының 
жүзеге асуы, ұлт тіліне жанашырлық ту-
ралы тамаша сұхбат өрбіді. Дөңгелек 
үстелде өзінің өмірлік тәжірибесі 
мен журналистика саласындағы бай 
еңбегімен бөліскен Шынар Гэндэнқызы 
қатысушыларға тілдің қоғамдағы орны, 
бұқаралық ақпарат құралдарында 
мемлекеттік тілдің қолданылуы және 
қазіргі заман жастарының тіл мәдениеті 
туралы мазмұнды ой қозғады.

– Тіл мәселесі  әрдайым өзекті . 
Дегенмен, қай бір ұлттың тілінің мәртебесі 
ешқандай заңмен емес, сол халықтың 
өзінің өз тілін құрметтеп, тұрақты түрде 
қолдануымен көтеріледі, деп ойлаймын. 
Қазақ тілінің келешегі жарқын. Себебі, 

ұлты қазақ бола тұра орысша сөйлеуге 
ұмтылатын ұрпақтың өкілі  кеңес 
дәуірімен бірге келмеске кетіп бара-
ды. Жаңа Қазақстанның ұрпағы, қазіргі 
жастар кеңестік көзқарастың салқыны 
тимеген патриот. Сондықтан, уақыт 
өткен сайын қазақ тілінің басымдығы 
арта береді, - дейді Шынар Кендін. 
Кітапханашы Жаңыл Қошақанова жур-
налистке сұрақтар қойып, қатысушылар 
арасында пікір алмасу жүргізіліп, тілге 
қатысты өзекті мәселелер талқыланды. 
Сондай-ақ, тілге құрмет – елге құрмет 
екенін терең ұғындыру бағытында түрлі 
ұсыныстар айтылды.

Жиын соңында кітапхана ұжымы 
және оқырмандар атынан Шынар 
Гэндэнқызына алғыс білдіріліп, іс-шара 
жоғары деңгейде өтті.

Айнаш САҚТАПОВА.

ТІЛ - БАСТЫ БАЙЛЫҒЫМЫЗ

ЖЫЛЫТУ МАУСЫМЫ 
БАСТАЛДЫ

ОБЩЕСТВЕННЫЕ СЛУШАНИЯ

ТОО «СпецСтройЦентр» проводит обще-
ственные слушания к РООС к плану горных 
работ по добыче известняка-ракушечника 
на части Жетыбайского месторождения в 
Каракиянском районе Мангистауской области. 

Географические координаты место­
рождения: 

43˚37’42,07” С.Ш. 52˚06’22,81” В. Д.
дата проведения 03 ноября 2025 г. в 15.00 по 
местному времени по адресу Мангистауская об-
ласть, Каракиянский район, Жетыбайский с.о., 
с. Жетыбай, дом культуры.

Ссылка на онлайн-конференцию в зум: 
https://us05web.zoom.us/j/81792064527?pwd=n
jx26yDVJ4azXrVuv18wRiHIK6M2QC.1 

Идентификатор конференции: 
817 9206 4527. 
Код доступа: ES4a4q

Ознакомиться с материалами, выноси­
мыми на общественные слушания мож­
но на сайте 
https://hearings.ndbecology.gov.kz/Public/
PubHearings/Edit/28410 

Государственный орган по проведению 
экспертизы: 
управление природных ресурсов и регулиро-
вания природопользования Мангистауской 
области.
Инициатор намечаемой деятельности: 
ТОО «СпецСтройЦентр» БИН 190840014124

МАНГИСТАУСКАЯ ОБЛАСТЬ, АКТАУ Г.А., 
Г.АКТАУ, микрорайон 20, дом 21, кв. 64
составитель отчета о возможных воздей­
ствиях: ИП «ДАЯН-ЭКО»

Контактный телефон: 
+77021158199

№417

Жылыту маусымы – өрттер
дің туындау себептері әдеттегіге 
қарағанда анағұрлым көп бо-
латын кезең. Осыған байланы-
сты Қарақия ауданында тұр
ғындарға түсінік жұмыстары 
жүргізіліп, ескерту жадынама-
лары таратылды. «Тұрмыстық 
өртке көбінесе пештер, қолдан 
жасалған жылыту электр аспап-
тары мен басқа да от жағу қон
дырғыларын дұрыс пайдалан-
бау жағдайлары себеп болуы 
мүмкін», дейді Қарақия ауданы 
Төтенше жағдайлар бөлімінің аға 
инженері, азаматтық қорғау аға 
лейтенанты Жекенов Бақытжан 
Шалхарұлы.

Айтуынша, пештер –  бұл тек, 
жылу көзі ғана емес, сондай-
ақ өрттің туу мүмкіндігі екенін 
де есте сақтау керек. Көбінесе 

пештерді қараусыз қалдырғанда 
қауіп көп төнеді. Пәтер жалдау 
шылар мен үй иелері сақтық 
шаралары туралы ұмытып кетуі 
мүмкін. Бұл түтін құбырларының 
өту орындарының жеткіліксіз
дігінен, бөлу, пеш және қабырға 
арасында бос орындарының 
аз болуынан да болады. Бұған 
қосымша пеш алдында отқа тө
зімді темір табанның болмауын 
жатқызуға болады, осының сал-
дарынан түскен көмірден еден 
тұтанады. Тағы бір зардап – бұл 
пештерді пайдалану кезінде өрт 
қауіпсіздігі қағидасын бұзу бо-
лып табылады. Пешті бензин, ке-
росин немесе басқа да тез тұта
натын сұйықтықтармен жағу 
кезінде және ұзындығы пештің 
өлшемінен асатын ағаш отынды 
пайдаланғанда, сондай-ақ пешті 

шамадан тыс қыздыру кезінде 
жиі қателіктерге ұрындырады.

Сондықтан, құрметті аудан 
тұрғындары!

Өрт шыққан жағдайда, ең 
алдымен «101» нөмірін теріп, 
азаматтық қорғау қызметін 
шақырыңыз. Өз мекен-жайың
ызды дұрыс жеткізіп, өртеніп 
жатқан жерді сипаттап беріңіз. 
Өрт сөндірушілер келгенше, өрт 
көзін жоюға әрекет жасаңыз. 
Өрт өршіп кетсе және сіздің оны 
сөндіруге шамаңыз келмесе, 
электр ажыратқышты өшіріңіз. 
Егер мүмкін болса, өрттің өршуін 
көп еселейтін газ баллонды сырт
қа шығарып, есіктерді жауып, 
өртеніп жатқан жерден қауіпсіз 
аймаққа шығыңыз.

Аршын КЕРЕЙ.

ҚАРАҚИЯ АУДАНДЫҚ 
ОРТАЛЫҚ КІТАПХАНАСЫНДА 
«ТІЛ — ТАТУЛЫҚ ПЕН БІРЛІКТІҢ 
ТІРЕГІ» АТТЫ ПОДКАСТ 
ӨТКІЗІЛДІ. ТІЛДЕР МЕРЕКЕСІНЕ 
ОРАЙ ҰЙЫМДАСТЫРЫЛҒАН 
ДӨҢГЕЛЕК ҮСТЕЛ ОТЫРЫСЫНА 
ШАРАНЫҢ ҚҰРМЕТТІ ҚОНАҒЫ 
РЕТІНДЕ АУДАНДЫҚ «ҚАРАҚИЯ» 
ГАЗЕТІНІҢ БАС РЕДАКТО-
РЫ ШЫНАР ГЭНДЭНҚЫЗЫ 
ШАҚЫРЫЛДЫ. 

ҚАЗАҚ ТІЛІНІҢ ҚАДІРІ 
АРТАДЫ

САҚТЫҚ ШАРАСЫ

